
Бул жумушта мигранттарды пенсиялык жактан 

камсыздоону уюштуруунун көйгөйлөрү изилдөөнүн предме-

ти катары каралат. Макалада калктын санынын тенден-

циялары, жумушсуздуктун деңгээли, мигранттарды пен-

сиялык жактан камсыздоону уюштуруу маселелери кеңири 

каралган жана талданган. Пенсиялык камсыздоого байла-

нышкан көйгөй, бул тарыхый мекенинен сыртка чыгып 

пенсияга чыгууга жашы жетип калган көптөгөн мигрант-

тарга пенсия дайындоо эрежелери. Бул көйгөй айрыкча 

Кыргызстандын түштүк аймактарындагы чоң масштаб-

дагы миграциялык кыймылга байланыштуу күндөн күнгө 

курч мүнөзгө ээ болууда. Андан сырткары алардын көпчү-

лүгүнүн ар түрдүү мезгилге жараша эмгек ишмердүү-

лүгүнүн туруктуу ордунун анык эместиги да өзүнчө көйгөй. 

Бул жерде мигранттарды кабыл алган мамлекеттердин 

мыйзам актыларынын мүнөзүнүн ар түрдүүлүгүнө байла-

ныштуу, пенсиялык камсыздоо системасына тиешелүү ма-

селелерде келишпестиктер орун алууда. Жогоруда көрсө-

түлгөн көгөйлөрдүн негизинде,бул макалада, мигрант-

тарды пенсиялык жактан камсыздоону өркүндөтүүнүн 

концептуалдык жолдору сунушталды. 

Негизги сөздөр: пенсиялык камсыздоо, миграция, пен-

сиялык фонд, айлык акы, жумушсуздуктун деңгээли, демо-

графиялык абал, жашоо минимуму. 

В данной работе предметом исследования является 

проблемы организации пенсионного обеспечения мигран-

тов. В статье рассмотрены и подробно проанализированы 

проблемы пенсионного обеспечения мигрантов, тенденции 

численности населения, уровень безработицы. Большинст-

во трудовых мигрантов, проработав определённый период 

за рубежом, возращаются домой до достижения пенсион-

ного возраста. При этом уплачиваемые ими или их работо-

дателем за них страховые взносы в пенсионные фонды 

остаются в стране трудоустройства, а период трудовой 

деятельности не засчитывается в Кыргызской Республике 

в страховой стаж, что конечно влияет на размер пенсии 

при возвращении кыргызских мигрантов домой. На основа-

нии разнообразия в законодательстве, проявляются проб-

лемы пенсионного обеспечения мигрантов. В данной ста-

тье систематизированы изменения связанные с пенсион-

ным обеспечением и предложены концептуальные вариан-

ты пенсионного обеспечения мигрантов. 

Ключевые слова: пенсионное обеспечение, миграция, 

пенсионный фонд,заробатная плата, уровень безработи-

цы, демографическая ситуация, прожиточный минимум. 

In this paper, the subject of research is the organization of 

pension provision of migrants. The article reviewed and analy-

zed in detail the problems of population trends, unemployment 

rates, as well as pension benefits. Hundreds of migrants worked 

for a certain time abroad, received experiences and after arrival 

in the country they cannot receive pension allowances in enough 

size. Because of social and health problems they don’t stay ab-

road until retirement age. This trend fundamentally jeopardizes 

the informal workers’ prospects for security in their old ages. 

Based on shown problems, in this article was given conceptual 

versions of pension provision of migrants. 

Key words: pension benefits, migration, pension fund, sa-

lary, unemployment rate, demographic situation, subsistence 

minimum. 

Ааламдашуунун жана тышкы миграция менен 

ички миграциясынын активдешүүсүнүн натыйжасы 

бир топ экономикалык жана социалдык таасирлерге 

ээ. Факторлорго анализ жүргүзүү жана аныктоо за-

рылдыгы, миграциялык толкунду призма аркылуу 

пенсиялык камсыздандырууга киргизүү механизми - 

Кыргызстан үчүн изилдөөнүн салыштырмалуу жаңы 

багытын, республика эгемендикке ээ болгон жыл-

дардан кийин миграциялык процесс канчалык кенен 

жайылганын белгилейт. Миграциялык процесске тар-

тылган эл жашоо циклинин татаал траекториясына 

туш келет. Тоталитардык режимдин либералдыкка же 

командалык экономикадан рыноктук экономикага 

өтүшү – Кыргызстанда болуп өткөн практика көрсөт-

көндөй, белгисиз жана алдын ала айтууга мүмкүн 

болбогон турмуштук кырдаалдарды камтыйт. Мына 

ушунун өзү адамдардын жашоо ишмердигинде өзгөчө 

маанилүү. Кыргызстанда миграциялык кыймыл өлкө-

бүз эгемендүүлүккө ээ болушу менен тездик менен 

өсө баштады.  

Миграциялык агым өлкөдөгү социалдык-эконо-

микалык шартка өз таасирин тийгизбей койбойт. 

Мына ушуга байланыштуу пенсиялык камсыздан-

дырууну колдоо башкармалыгынын принциптүү че-

чимдеринин ролу өсүүдө. Бирок ал иштин эффектив-

дүүлүгүнө – бул багытка ылайык өнүккөн илим-били-

ми жок жетишүү мүмкүн эмес. Ошондуктан, мигра-

циялык толкундун пенсиялык камсыздандырууга 

тийгизген мыйзамдуу таасири жана спецификасынын 

келип чыгышы мезгил талабы болуп саналат. 

 Миграция – пенсиялык камсыздандыруунун 

мамлекеттик системасына эле эмес, аймактык дең-

гээлине да таасирин тийгизет. Кыргызстандын түш-

түк аймагынын спецификалык өзгөчөлүгүнүн күчү - 

миграциялык агымдын кесилишкен чегинде [1]. Пен-

сиялык камсыздандыруу маселелерин чечүүгө жасал-

ган аракеттер – маселенин чечилишине ийкемдүү ин-

новациялык мамилелердин иштелип чыгыш зарылды-

гына, жаңы механизмдин изделишине жана аны ай-

мактык деңгээлдеги башкаруу маселесине барып та-

калат. Бул багыттагы жаңы мамилелер – пенсиялык 

камсыздандырууну эффективдүү башкаруу меха-

низмдерин өнүктүрүүгө болжодонушу мүмкүн. 

Миграциялык процесстеги санкциялык кыймыл 

менен пенсиялык камсыздандыруунун, ж.б.у.с байла-

нышын так аныктоо жеңил иш эмес. Ал эми мигрант-

тардын эмгек ишмердиги менен тарыхый мекенине 

кайткан учурдагы алардын пенсиялык камсызданды-

руудагы байланышынын себеп-натыйжасын аныктап 

чыгуу мындан да татаал. 

 Жогоруда белгиленген маселелерге байланыш-

туу, изилдөөчүлөргө мигранттардын туура жана 

объективдүү пенсиялык камсыздандырууда маселеси 

боюнча толугу менен реалдуу буйрутма келип чыгат. 

Өз өлкөсүнүн чегинен сыртта иштеп, кабыл 

алган мамлекеттин ВВПсынын өсүшүнө өз салымын 

кошкон эмгек мигранттары – чет өлкөдө иштеген 

жалпы мөөнөтүнүн аралыгында, пенсиялык камсыз-

дандыруу мүмкүнчүлүгүнөн четтетилген. Иштеген 

мигранттар социалдык камсыздандырууга канчалык 

укуктуу болбосун, алар, иштеп жаткан учуруна жана 

жашап жаткан кезинде камсыздандыруу төлөмдөрүн 

жүргүзүүгө байланыштуу,  социалдык камсызданды-

руу чөйрөсүндө – салттык негизге айланып калган бир 

топ татаалдыктарга туш келишет [1]. Алар өлкөдөгү 

жокчулуктун айынан келип чыккан, ошол эле учурда 

мамлекеттеги ишке жайгаштыруунун чектелиши ме-

нен, социалдык камсыздандырууда -  социалдык кам-

сыздандыруу боюнча жөлөк пул укугун жоготуп алуу 

тобокелдигине барышат. Же болбосо иштеген ми-

гранттар өз эрки менен камсыздандыруу төлөмдөрүн 

жүргүзүү механизмдерин акыл-эс менен пайдалануу-

ну каалашпайт.  

Миграция маселелерин уюштурууну жолго салуу 

үчүн Кыргыз Республикасынын Өкмөтүнүн алдында 

– эмгек мигранттарынын укугун  жана Кыргыз Рес-

публикалсынын жарандарынын чет өлкөлөрдөгү ци-

вилизациялуу эмгек миграциясында биргелешип иш-

тешүүсүн коргоо максатында, ошондой эле квалифи-

кациялуу адистерди жана юридикалык жактан сабат-

туу эмгек мигранттарын даярдап чыгаруу максатын 

көздөгөн, туруктуу негизде алыскы жана жакынкы 

чет өлкөлөрдө жумушка жайгашуу мүмкүнчүлүгү 

тууралуу маалымат жана кеп-кеңеш берип туруучу – 

Кыргыз Респуликасынын жарандарын жумушка жай-

гаштыруу борбору түзүлгөн. 

Эмгек мигранттарын легалдаштыруу, келип чык-

кан көйгөйлүү маселелерди жолго салуу боюнча ара-

кеттерди жүзөгө ашыруу – Борбордун приоритеттүү 

тапшырмасы бойдон калат. “Россия Федерациясынын 

аймактарында эмгек мигранты катары жүргөн Кыр-

гыз Республикасынын жарандарынын жумушка жай-

гаштырылышын, социалдык жана пенсиялык кам-

сыздандыруусун легалдаштыруу максатында, мам-

лекеттик органдардын жана башка мекеме-ишкана-

лардын “бирдиктүү терезе” системасында биргеле-

шип иштөө тартиби жөнүндөгү Жобонун бе-китили-

ши тууралуу ”Кыргыз Республикасынын Өкмөтүнүн 

2013-жылдын 2-октябрындагы №550-токтомун атка-

рууга - Борбордун базасында, Кыргыз Республикасы-

нын Социалдык фондунун жана “Кыргызстан” НПФ 

кызматкерлери үчүн атайын иш орундары даярдал-

ган. Бул жерде Кыргыз Республикасынын Социалдык 

фондунун кызматкерлери өз компетенциясынын че-

гинде өлкөдөн чыгып кетип жаткан жарандар менен 

пенсиялык топтом компонентин камсыздандыру үчүн 

камсыздандыруу төлөмдөрүнүн жүргүзүлүшүнүн за-

рылдыгы тууралуу маалымат менен байланыштуу 

иштерди жүзөгө ашырып турушат. Ошону менен 

катар эле Борбордун программасында өлкөдөн чыгуу 

алдында мигранттарга – Россия Федерациясына кетип 

жаткан жарандарга пенсиялык жана социалдык кам-

сыздандыруу төлөмдөрүн жүргүзүү ыкмалары жана 

тартиби жөнүндө Кыргыз Республикасынын Социал-

дык фондунун кызматкерлери тарабынан маалымат 

берген даярдоо семинары жактырылган. Россия Феде-

рациясы миграциялык мыйзам актыларын күчөткөн-

дүгүнө байланыштуу, келип чыккан көптөгөн көйгөй-

лүү маселелерди жолго салуу боюнча Борбор бир топ 

иш чараларды кабыл алууда. Башкача айтканда, мам-

лекеттер аралык биргелешип иштөө, миграция инсти-

туттары жана эл аралык уюмдар менен биргелешип 

иштөөнү өркүндөтүү жолу менен мигранттардын ре-

интеграциясын өнүктүрүү программалары иштелип 

атат. 

Өкмөттөр аралык келишимге ылайык, мыйзам-

дуу негизде аткарылган иштерге байланыштуу миг-

ранттардын ишмердиги, ошондой эле айрым мигрант-

тардын   кези келгенде кабыл алган өлкөнүн жаранды-

гын алып жаткандыгы өзгөчө көңүл бурууну талап 

кылат. Анткени, алар биздин өлкөдөн өнүп чыккан 

адам катары Кыргызстандын экономикасына белги-

лүү деңгээлде күч менен салым кошуп жатышат. 

Бирок аларды пенсиялык камсыздандырууда эмгек 

мигранты катары кабыл алган өлкөдө да, ошону ме-

нен катар эле Кыргызтанда да - эмгек стажынын эсеп-

ке алынышына, пенсиянын топтом бөлүгүнө төлөм 

жүргүзүүгө, ж.б.у.с.байланыштуу маселелер өтө эле 

көп.  

Кыргызстанда Республикадагы пенсиялык кам-

сыздандырууда баардык жарандардын укугунун сак-

талышын жүзөгө ашырууга жол ачкан жана белгилүү 

шарттарды аткарган учурдагы - чет өлкөлөрдө иште-

гендердин айрымдарын кучагына алган жалпы кон-

цепция түзүлүүдө [4]. Белгилүү болгондой эле, Кыр-

гыз Республикасында пенсиялык камсыздандыруу – 

камсыздандыруу төлөмдөрүн жүргүзгөндөрдүн жеке 

жоопкерчилигине жана топтолгон камсыздандыруу 

төлөмдөрүнө ылайык ченде пенсия төлөөгө, ошондой 

эле обочолонгон өздүк эсептин колдонулушундагы 

камсыздандыруу ишинин стажына жана жарандар-

дын жеке камсыздандыруу эсебине база-лаштырылат. 

Кыргыз Республикасынын “Мамлекеттик пенсиялык 

социалдык камсыздандыруу жөнүндөгү” мыйзамына 

ылайык, жалпы пенсия эки: тилектештик багытын-

дагы (базалык жана камсыздандыруу пенсиялары) 

топтолгон бөлүктөн турат. Ошондуктан, пенсиянын 

базалык бөлүгү өзү менен – камсыздандыруу стажына 

ээ болгон тараптарга мамлекет тарабынан кепилдикке 

алынган пенсиянын бөлүгүн көрсөтөт, башкача айт-

канда, камсыздандыруу төлөмдөрү үзгүлтүксүз жүр-

гүзүлгөн мезгилдеги учурларды гана камтыйт. Пен-

сиянын камсыздандыруу бөлүгү – камсыздандыруу 

стажынын жана орточо айлык акынын, же топтолгон 

камсыздандыруу төлөмдө-рүнүн эсепке алынышы 

менен аныкталат. 

Ошентип, мыйзамдарда – өлкөбүздүн чегинен 

алыс жакта иштеп жаткан Кыргыз Республикасынын 

жарандары үчүн өзүнчө пенсиялык камсызданды-

руунун түзүлүшү каралбагандыктан, эмгек мигрант-

тары белгилүү шартта мамлекеттин пенсиялык сис-

темага катышуудан четте калат. Бирок мигрант пен-

сиялык системага кирүүнү каалаган болсо, белгилен-

ген этапта анын бир нече: тапкан кирешесинен кам-

сыздандыруу төлөмдөрүн жүргүзүү, камсыздандыруу 

полистерин сатып алуу жана топтолгон пнсияны алуу, 

мамлекеттик эмес пенсиялык фонддорго төлөм жүр-

гүзүү сыяктуу варианттагы мүмкүнчүлүктөрү бар. 

Натыйжада, бүгүнкү күндө эмгек мигрантта-

рынын кызыкчылыктары мамлекеттик деңгээлде өлкө 

ичиндеги эмгек мигранттары, ошондой эле өлкөдөн 

алыскы мигрант катары толук корголгон эмес. Эмгек 

мигранттары - камсыздандыруу компанияларына 

(мамлекеттик, мамлекеттик эместигине карабай), 

камсыздандыруу полистерин карап (пенсиялык, ме-

дициналык) кошумча өзүн-өзү актабаган чыгым ката-

ры ишенбегендиктен, иштеп жаткан камсыздандыруу 

системасынын реалдуу артыкчылыгы боюнча түшү-

нүктүн жетишсиздиген улам – бул маселе татаал-

дашып жатат деп түшүнүүгө болот. 

Кыргыз Республикасынын пенсиялык система-

сындагы көңүлгө тийген көйгөйлөрүдүн бири – бул 

эмгекке жарамдуу калктын эмгек миграциясынын 

жогорку деңгээлдеги көрсөткүчү. Ар түрдүү берилген 

маалыматтар боюнча Кыргыз Республикасынын түш-

түк облустарынын 500 миңден ашык жараны учурда 

башка өлкөлөрдө иштеп жана жашап атышат [2]. 

Акыркы жылдары белгиленген маселенин чечечи-

лиши боюнча ар кандай варианттар сунушталган. 

Анын ичинде - жумушчу күчүнүн бир топ агымына 

байланыштуу тараптар менен эл аралык келишим тү-

зүү да сунушу да берилген. 

Мындай келишимдерде, бул мамлекеттердин  

фискалдык же башка мамлекеттик органдары тарабы-

нан Кыргыз Республикасынын жарандарынын тапкан 

кирешелерин каттоодо жана алардан салык жыйноо 

учурунда камсыздандыруу төлөмдөрүн да жыйноону 

да жүзөгө ашырып, андан кийин Кыргызстанга өткө-

рүп берүү келишимине аздыр-көптүр жетишүү керек 

экендиши белгиленген. Мындай сунуштардын бири 

өз учурунда кыргыз тарап менен Россия Федерация-

сынын өкмөттүк структураларынын ортосунда тал-

кууланган. Бирок мындай процедуранын өзүн камсыз 

кылуу өтө эле татаал көрүнүш болгондуктан, бул 

маселени жолго салууну шарттаган эл аралык норма 

жок болгондугуна байланыштуу, каралып жаткан 

келишим боюнча Россия Федерациясы бул милдет-

терди мойнуна алгысы келген эмес. Ошентип, азыркы 

учурда эмгек мигранттарын пенсиялык камсыздан-

дыруу маселеси ушул күнгө чейин иштелип чыкпай 

ачык бойдон калууда [1].    

Биздин жарандардын башка өлкөнүн жаранды-

гын алышы, биздин көз карашыбызда, терс мааниге ээ 

болгондой эле, Кыргыз Республикасынын пенсиялык 

камсыздандыруу системасына тийгизген таасирин 

эске алсак, оң жана эффективдүү мааниге да ээ болот. 

Бир тарабынан алып караганда, республикабыздан 

чыгып кетип жаткан жумушчу күчтүн таасиринен 

улам, системадагы кирешенин төмөндөшү келип чы-

гат. Ошол эле учурда, келечектеги пенсионерлердин 

алдында пенсиялык төлөмдөрдүн суммасы жогорула-

тылбайт. Себеби, аларга пенсия төлөп берүү милде-

тин бул учурда башка мамлекет өзүнө алат.  

Биздин практикабызда Россия жарандыгын 

алып, пенсияга чыккан же Россиянын пенсиялык 

мыйзам актыларына ылайык, пенсия алуу укугуна ээ 

болгон биздин жарандар Кыргыз Республикасында 

жашап жатканы анык болгон учурларда да пенсиясын 

Россиядан которуу жолу менен алып жаткандыгы көп 

эле кездешет. Бирок биздин жарандардын көпчүлүк 

бөлүгү чет элдик жумушчу күчү укугунда иштегенди 

улантып жатышат. Ошондой эле ал өлкөгө мигрант-

тардын легалсыз шартта келишкен учурларын арбын 

кездештирүүгө болот.  

Азыркы кезде КМШ өлкөлөрүнүн жалпы мигра-

циялык саясатындагы пенсиялык камсыздандыруу 

1992-жылдын 13-мартындагы  КМШ өлкөлөрүнүн  

пенсиялык камсыздандыруу чөйрөсүндөгү жарандар-

дын укугунун кепилдиги жөнүндөгү Келишим боюн-

ча гана  жолго коюлуп келет. Белгиленген келишим-

дин 3-беренесине ылайык, пенсиялык камсызданды-

рууну жүзөгө ашырылышын ар бир мамлекет өз мой-

нуна алат, эгерде, эки тараптуу макулдашууда башка 

маселелер каралбаса, камсыздандыруу багытында 

жүргүзүлгөн төлөмдөр тууралуу маалыматтар берил-

бейт, ошондой эле өз ара эсептешүүлөр жүргүзүл-

бөйт.    

Муну менен катар эле пенсиялык камсыздан-

дырууга карата ар бир өлкөнүн өз алдынча талаптары 

бар экендигин эстен чыгарбашыбыз керек. Мисалы, 

эмгек мигранты Россиянын камсыздандыруу талап-

тарына ылайык төлөмдөрдү жүргүзүп, Россия Феде-

рациясынын аймактарында иштеп жана жашаган 

болсо, анда - ал пенсия курагына жеткен учурдан баш-

тап пенсия төлөнөт. Эгерде, эмгек мигранты пенсия 

курагына жеткенге чейин өз мекенине кайткан болсо, 

анын камсыздандыруу төлөмдөрү РФ Пенсиялык 

фондунда калып кетет. 

Ошентип, эмгек мигранты пенсия курагына 

жеткенге чейин кааласа-каалабаса да Россияда иште-

генге аргасыз болот, же болбосо мекенине кайтышы 

менен пенсиялык төлөмдөрүн жоготот да, ага ылайык 

пенсиялык камсыздандыруудан четте калат. 

Казахстандагы мигранттарга тиешелүү пенсия-

лык мыйзам актыларына кайрылып көрсөк, туруктуу 

жашаган чет өлкөлүктөргө, жарандыгы жокторго, жа-

шоо укугуна катталуу түрүнө (вид на жительство) ээ 

болгондорго пенсиялык камсыздандыруу укугу РК 

жарандары менен тең каралган. Ошол эле учурда 

убактылуу келген чет элдик жарандарга 1997-жыл-

дын 20-июнундагы № 1361-1 “Казахстандын пенсия-

лык камсыздандыруу жөнүндөгү” РК мыйзамына 

ылайык, милдеттүү социалдык камсыздандыруу тие-

шелүү эмес [3]. Ошентип, азыркы учурда Россия Фе-

дерациясындагыдай эле Казахстанда дагы биздин 

эмгек мигранттарыбыз социалдык жактан коргоосуз 

калып жатышат. Ага карабай, КР жарандарынан өлкө-

дөн чыгып кетип жаткандардын сандык көрсөткүчү 

айрым жылдары республикага келгендеринин саны-

нан бир топ жогору болууда .  

Мындан тышкары, жогоруда айырмалангандай 

эле Кыргыз Республикасынын “Мамлекеттик социал-

дык камсыздандырууга камсыздандыруу төлөмдөрү-

нүн тарифи жөнүндөгү” мыйзамына ылайык, эмгек 

мигранттары камсыздандыруу төлөмдөрүн өз эрки 

менен: Пенсиялык фондго орточо айлык акынын 

(ОАА) 8%дан кем эмес өлчөмүндө, же өткөн жыл 

үчүн 2% тартибинде Мамлекеттик пенсиялык топтом 

фондуна (МПТФ) жүргүзө алышат. 

Ушул сыяктуу башка киргизилген жаңылык-

тарды адамдардын кабыл алышы кыйын. Анткени, 

көпчүлүк өз түшүнүгүңдө – камсыздандыруу төлөм-

дөрүн маңдай тери менен төлөп жаткандай туюлуп, 

пенсия курагына жеткенде акчаны мамлекеттин чөн-

төгүнөн алгысы келет. Иштин натыйжасы чындыгын-

да андай эмес, башкача айтканда, өз учурунда өздүк 

акча кандай топтом фондуна чыгып жаткан болсо, 

пенсия курагына жеткенден кийин ал акча ошондой 

эле өздүк болуп кайта келет. 

  Албетте,жогоруда белгиленген жагдайларды 

психологиялык аспектиге, же көндүм адаттарга ко-

шууга болот. Ошол эле учурда жашоо циклиндеги 

пенсиялык мезгил өтө эле жоопкерчиликтүү маселе 

болуп саналат. Ошондуктан, бул учур ар тараптан 

терең изилдениши абзел. 

